
Ystumio

 

 

 

 

Beth yw ystyr ystumio?

Mae ystumio’n cyfeirio at symudiadau nad ydynt yn galw am drosglwyddo pwysau’r corff 
neu gynnal pwysau’r corff. Os bydd unigolyn yn trosglwyddo pwysau ei gorff wrth ystumio, 
dywedir ei fod yn ystumio wrth deithio.

Pwyntiau addysgu

● Fel rheol, defnyddir ystumiau i bwysleisio ystyr neu fynegiant. 
● Gellir defnyddio’r corff i gyd neu rannau unigol o’r corff wrth ystumio.  
● Ceisiwch amrywio eich gweithrediadau ystumio trwy newid y rhannau o’r corff yr 

ydych yn eu defnyddio i ystumio, maint yr ystum, y cyfeiriad yr ydych yn ystumio 
iddo, y lefel yr ydych yn ystumio arni, y si�p yr ydych yn ei lunio wrth ystumio ac ati.  

● Dewiswch ystum sy’n eich helpu i gyfleu eich syniadau’n glir neu gyfleu ystyr i’ch 
cynulleidfa. Er enghraifft, mewn cymal ar y pwnc ‘Trydan’, efallai y byddwch yn 
dewis ystumiau miniog, plyciog a sydyn ac mewn cymal ar y pwnc ‘Llwyth o Affrica’, 
efallai y byddwch yn dewis ystumiau stampio, ergydio ac ysgwyd. Defnyddiwch yr 
Adnodd Cynllunio Rhyngweithiol ar gyfer Llunio Dawnsiau i’ch helpu i ddarganfod a 
dewis geiriau priodol sy’n gysylltiedig �’ch syniad dawns. 


